
I. Sarrera

Nafarroako Comptos Ganberak 2009ko ekitaldiko "Diru-bilketaren kudeaketa" aurrekontuko programa fiskalizatu du. 

Azterlana Comptos Ganberak 2010. urterako onartu zuen fiskalizazioko urteko planean sartu zen, eta auditore batek eta auditoriako bi teknikarik osatutako talde batek egin zuen, Comptos Ganberako zerbitzu juridiko, informatiko eta administratiboekin lankidetzan.

"Diru-bilketaren kudeaketa“ aurrekontuko programari dagokionez, Comptos Ganberak fiskalizatu zuen programa hori lehenago ere, 1998ko ekitaldiko programa hain zuzen; fiskalizazio-txostena 2000ko urtarrilaren 27an eman zuen. 

Eskerrak ematen dizkiegu Nafarroako Zerga Ogasuna erakunde autonomoko Diru-bilketa Zerbitzuko langileei eta Lehendakaritza, Justizia eta Barne Departamentuko Funtzio Publikoaren Zuzendaritza Nagusiko langileei, lan hau egiteko eman diguten laguntzarengatik.

II. Helburua, norainokoa eta mugak

Fiskalizazioaren helburua zen gure iritzia ematea ondokoen inguruan:

a) "Diru-bilketaren kudeaketa" aurrekontuko programak biltzen ote duen  2009an izaniko jardueraren ondoriozko gastuen eta diru-sarreren exekuzioa.

b) Programari aplikatzekoa zaion legedia 2009an bete den.

c) Aurreikusitako helburuak lortzeko eraginkortasuna eta baliabide publikoak esleitu eta erabiltzearen efizientzia eta ekonomia.

Fiskalizatutako aldia 2009ko ekitaldia izan da, nahiz eta aurreko ekitaldira ere zabaldu den, lanaren xedearen betetzea aztertzeko komenigarri jo dugun alderdietan.

Norainokoari dagokionez, programaren kudeaketaren efizientzia, ekonomia eta eraginkortasuna ebaluatzeko muga izan ditugu honakoak: helburuak modu generikoan ezarri izana, hau da, egin beharrekoak adierazi ziren, baina ez, ordea, lortu beharreko emaitzak; kudeaketako adierazlerik sartu ez izana, jarduerakoak izan ezik; eta lorturiko emaitzen ebaluazio falta. Kostu sistemarik ere ez dago ezarrita, jakiteko zein den diru-bilketako kudeaketa-prozesuei esleitu beharreko guztizko kostua.

Espainiako Estatuko Kanpo Kontroleko Organo Publikoak Koordinatzeko Batzordeak sektore publikoarentzat onartu eta Comptos Ganberak bere Fiskalizazio Eskuliburuan garatutako fiskalizazio-printzipio eta -arauei jarraikiz egin da azterlan hau.

Fiskalizazio-lana izan zen aztertzea, batetik, programak izandako diru-sarreren eta gastuen lagin bat, eta, bestetik, aztertzea zer prozedura dauden ezarrita eta aplikatzen diren Diru-bilketa Zerbitzuan barne kontrolerako nahiz diru-bilketa kudeatzeko.  

III. Nafarroako Zerga Ogasuneko "Diru-bilketaren kudeaketa" programa

III.1 Programaren deskribapena

Programaren helburua da Nafarroako Foru Komunitateak dituen zordunen kobrantza kudeatzea.

Programa bost aurrekontu-proiektu hauetan banatzen da:

· Jarduera orokorrak:

· Diru-bilketa aplikatzea eta kontrolatzea. 

· Premiamendu-bidezko zorren kudeaketa.

· Prozedura berezietan eta afera juridikoetan dauden zorren kudeaketa.

· Gerorapenen kudeaketa

III.2 Antolamendu-egitura

Programaren ardura duen unitatea Diru-bilketa Zerbitzua da. Zerbitzu hori Foru Ogasuna erakunde autonomoaren –Ekonomia eta Ogasun Departamentuari atxikitako erakundea– Zerga Kontrolerako Zuzendaritzaren pekoa da. 

Hona hemen zerbitzu horren antolamendu-egitura eta zer lanpostu dituen esleituta unitate organiko bakoitzak:

Diru-bilketa Zerbitzuak zuzentzen du teknikoki eta kontrolatzen du, Foru Komunitateko diru-bilketarako organoa denez, Nafarroako Ogasun Publikoak egiten duen diru-bilketaren kudeaketa. 

Zerbitzu hori egituratzen den ataletako batzuen eginkizunak honakoak dira:

Diru-bilketaren Aplikazio eta Kontrolaren Atala: Hirugarrenen Kontabilitate Laguntzailera (HKL) aldatu diren zor eta zordun guztien kontrol ekonomiko eta kontabilitatekoa, ofizioz egiten diren tributu-itzulketen kudeaketa, HKLn jasotako zorren kobrantzen aplikazioa, eta Foru Ogasunari diru-bilketan laguntzen dioten entitateen jardunbidearen kontrola.

Gerorapenen Kudeaketarako Atala: borondatezko epean dauden zorren gaineko gerorapen- eta zatikatze-eskabideak kudeatzea eta tramitatzea, edota, epe exekutiboan egonda ere, premiamendu-prozedura abiatu gabe dauden zorren gaineko halako eskabideak kudeatzea eta tramitatzea; entitate publikoen zorren kobrantza kudeatzea; eta beste administrazio publiko batzuetan ordaindu diren zorrak kudeatzea.

Diru-bilketa Exekutiborako Atala: premiamendu-bideko diru-bilketa kudeatzea (salbu eta Prozedura Berezien Atalaren ardurapean utzitakoak) eta premiamendu-bidean diren zorren gerorapenak eta zatikatzeak kudeatzea.

Prozedura Berezien Atala: Premiamendu-bidean egon eta duten zenbatekoagatik, izaeragatik edo prozeduragatik bere ardurapean uzten diren zorren kudeaketa; prozedura berezietan dauden enpresa-zorren kudeaketa; Foru Ogasunaren eskubideen aldeko jokatzea desegite eta likidazio prozesuetan; erantzukizuna desbideratzeko prozeduren tramitazioa, bai eta kaudimengabezia-deklarazioen tramitazioa, ofiziozko preskripzioena eta Diru-bilketa Zerbitzuaren organoen egintzen aurka ezarritako errekurtsoena ere.

III.3 Programaren baliabideak

Programak 2009an honako gastuak eta diru-sarrerak izanen zituela aurreikusi zen:

	GASTUAK
	Hasierako

aurreikuspena

	Langile-gastuak
	974.749

	Ondasun arruntak eta zerbitzuak
	1.378.350

	Finantza-gastuak
	320.000

	Inbertsio errealak
	15.000

	GASTUAK, GUZTIRA
	2.688.099


	DIRU-SARRERAK
	Hasierako

kreditua

	Berandutze-interesak eta epe exekutiboko errekarguak
	12.666.000

	Ondarezko diru-sarrerak
	3.360.000

	DIRU-SARRERAK, GUZTIRA
	16.026.000


Programari 27 lanpostu esleitu zitzaizkion 2009rako; honakoak, zehazki: zerbitzuburu bat, Ogasuneko bi teknikari, Ogasuneko 10 kudeatzaile (horietako lau atalburuak, eta bat bulegoburua), informatika-sistemetako maila ertaineko teknikari bat (bulegoburua) eta bi administrari laguntzaile. 

Diru-bilketa Zerbitzua egituratuta dagoen lau atalek GEDESA S.A. enpresa publikoaren lankidetza beharrezkoa dute zeregin batzuetarako (jakinarazpenak, egiaztapenak eta saldoen arazketa besteak beste), zeinak beharrezkoak baitira kasuko atalak bere eginkizunak bete ditzan.

III.4 Araudia 

Honakoak dira, besteak beste, 2009an programari aplikatzekoak zitzaizkion arauak:

· Abenduaren 14ko 13/2000 Foru Lege Orokorra, Tributuei buruzkoa.
· Nafarroako Foru Komunitateko  Diru-bilketarako Erregelamendua, uztailaren 2ko 177/2001 Foru Dekretuaren bidez onetsia. 
· Apirilaren 4ko 13/2007 Foru Legea, Nafarroako Ogasun Publikoari buruzkoa.
· 129/2002 Foru Dekretua, ekainaren 17koa, tributu arloko zenbait prozeduraren gehieneko epeak eta Administrazioaren isiltasunak sortutako ondorioak arautzen dituena. 
· 88/2002 Foru Agindua, abuztuaren 19koa, zerga gaietako diru-sarrera bidegabeak nola itzuli eta tributupekoen tributu jardunen gaineko zuzenketa eskaerak, inpugnazioak eta eztabaidak arautzen dituena.  
· 178/2001 Foru Dekretua, uztailaren 2koa, Nafarroako Foru Komunitateko Administrazioaren berraztertzeko errekurtsoaren eta erreklamazio ekonomiko-administratiboen Erregelamendua onesten duena.
· 50/2006 Foru Dekretua, uztailaren 17koa, Nafarroako Zerga Ogasunaren esparruan baliabide elektroniko, informatiko eta telematikoen (EIT) erabilera arautzen duena. 
· Tributuak eta diru-bilketaren kudeaketaren xede diren gainerako baliabideei buruzko arauak.
· 119/2007 Foru Dekretua, irailaren 3koa, Nafarroako Zerga Ogasuna erakunde autonomoaren estatutuak onesten dituena. 
IV. Iritzia

Fiskalizazioaren helburuekin bat, hona gure iritzia: 

IV.1 Aurrekontu-programaren betetzea

Programari esleitu gabe utzi zaizkio 70.645 euro; hain zuzen ere, diru-bilketa kudeatzeko jardueretarako kontratatutako langile batzuen ordainsariak. 

"Diru-bilketaren kudeaketa" aurrekontuko programak, aurreko salbuespena gorabehera, islatu egiten du, alderdi nagusietan, 2009ko ekitaldiko diru-bilketarekin zerikusia duten gastuen eta diru-sarreren betetzea. 

IV.2 Legezkotasuna

2009an bete egin zen, oro har, "Diru-bilketaren kudeaketa" programari aplikatzekoa zitzaion araudia.

IV.3 Eraginkortasuna, efizientzia eta ekonomia

Norainokoari dagokionez izan ditugun mugek –txosteneko II. epigrafean deskribatu ditugu– zail egiten dute ebaluatzea ea diru-bilketako programa kudeatzean jarraitu ote diren efizientziaren, ekonomiaren eta eraginkortasunaren irizpideak. 

Hala ere, 2009ko programaren jarduera aztertuta, ikusi dugu ezen aurreko ekitaldiko giza-baliabide ia berberekin aurrerapen nabarmenak egin direla zenbait alderditan, hala nola gerorapenetan eta zatikatzeetan eta premiamendu-bidean dauden zorren kobrantzan, eta, hala, gutxitu egin dela Gedesa S.A. enpresa publikoari lankidetzagatik ordaindu beharreko diru-kopurua. 

Gure ondorioa da, oro har, prozedura egokiak erabiltzen direla diru-bilketa kudeatzeko eta onargarria dela zorrak kobratzera bideratutako jarduketetan dagoen barne-kontrolerako sistema. Horrek ez du esan nahi, ordea, zerbitzuan diru-bilketaren kudeaketaren emaitzak areagotzeko hobekuntzarik egin behar ez denik. Hobekuntza horiek, funtsean, honakoak dira: Diru-bilketa Zerbitzuak bere eginkizunetarako beharrezkoa duen jende-kopuruaz hornitua egon behar du, aplikazio informatikoak hobetu egin behar dira, Foru Komunitateko Administrazioko beste zerbitzu batzuekiko koordinazioak hobetu beharra dauka, informazioa lortze aldera subjektu pasibo zordunak dituen errenten eta zorren gainean. 

V. Programaren aurrekontu-betetzeari buruzko analisia

Honakoak izan dira “Diru-bilketaren kudeaketa"  aurrekontu-programaren 2009ko betetzea eta aurreko ekitaldiko betetzearekiko alderaketa:

	GASTUAK
	2008
	2009

	
	Gastua
	Hasierako 

kreditua 
	Behin betiko 

kreditua 
	Gastua 

	Langilea-gastuak
	771.003
	974.749
	813.626
	813.626

	Ondasun arruntak eta zerbitzuak
	1.170.953
	1.378.350
	1.170.904
	1.151.654

	Finantza-gastuak
	2.189.876
	320.000
	320.000
	286.806

	Inbertsio errealak
	3.647
	15.000
	15.000
	4.225

	DIRU-SARRERAK
	4.135.479
	2.688.099
	2.319.530
	2.256.311


	GUZTIRA
	2008
	2009

	
	Diru-sarrerak
	Hasierako

aurreikuspena 
	Behin betiko

aurreikuspena
	Diru-sarrerak

	Tasak, prezio publikoak eta beste diru-sarrera batzuk
	14.957.240
	12.666.000
	12.666.000
	26.097.766

	Ondarezko diru-sarrerak
	3.337.979
	3.360.000
	3.360.000
	4.335.006

	GUZTIRA 
	18.295.219
	16.026.000
	16.026.000
	30.432.772


Programaren gastuek, 2009an, 2.256.311 euro egin zuten. Gastuaren ehuneko 47 Gedesa S.A enpresa publikoaren esku utzitako mandatuari dagokio; ehuneko 36, berriz, langile-gastuei dagokie; eta ehuneko 13, azkenik, epez kanpo eginiko zerga-itzulketen ondorioz ordaindu beharreko berandutze interesei. Behin betiko kredituen ehuneko 97 bete zen.

2008an baino ehuneko 45 gutxiago izan zen hori, eta arrazoia izan zen finantza-gastuak gutxitu izana. Horrela, 2008an, 1.323.929 euro ordaindu ziren Auzitegi Gorenaren epai baten ondorioz (2007ko uztailaren 9ko epaia); auziaren jatorria BEZaren inguruko eskumen-gatazka bat izan zen Nafarroaren eta Estatuaren artean, upategi batzuk zirela-eta. Beste 349.520 euro ere ordaindu ziren Europako Justizia Auzitegiak BEZaren prorrata zela-eta emaniko epai bat zela medio (2005eko urriaren 6ko epaia). 

Programaren diru-sarrerek 30.432.772 euro egin zuten. Horietatik, ehuneko 49 epe exekutiboko errekarguei dagokie; ehuneko 36 berandutze-interesei; eta ehuneko 14 ondarezko diru-sarrerei.  Behin betiko aurreikuspenak oinarri hartuta (16 milioi euro), ehuneko 190ean bete ziren. 

2008koekin alderatuta, % 66 egin zuten gora, handitu egin baitziren berandutze-interesak eta epe exekutiboko errekarguak. 

V.1 Langile-gastuak

Langile-gastuek 813.626 euro egin zuten; 2008an baino ehuneko 5,5 gehiago.

2009ko abenduaren 31ko plantilla organikoaren arabera, Diru-bilketa Zerbitzuak 27 lanpostu zituen esleituta, eta horietatik bost hutsik zeuden. Hutsik zeuden bost lanpostuetatik lau aldi baterako kontratazioen bidez bete ziren, eta bosgarrena prestakuntzako funtzionario baten bidez. 

Aldi baterako kontratazio horiek ez zitzaizkion "Diru-bilketaren kudeaketa" programari esleitu, baizik eta "Ogasuneko Zuzendaritza eta Zerbitzu Orokorrak" aurrekontuko programari.

Diru-bilketa Zerbitzuko bost langileren ordainsariak berrikusi ditugu, eta egiaztatu dugu jasotzen dutena betetzen dituzten lanpostuei dagokiena dela eta bat datorrela plantilla organikoan agertzen denarekin (ordainsariak, langileen egoera administratiboak eta pertsonalak) eta aplikatzekoa den araudiarekin. 

V.2 Ondasun arruntak eta zerbitzuak

Ondasun arruntek eta zerbitzuek 1.151.654 euro egin zuten; 2008an baino ehuneko 1,65 gehiago. Gastu horien % 92 Gedesa, S.A. enpresa publikoari emandako mandatuari dagokio.

Ondoren, berrikusitako gastuak aztertu eta fiskalizazio-lanetatik ateratako ondorioak agertzen ditugu.

· Gedesa S.A.ri emandako mandatua

Hona Gedesa S.A enpresa publikoak 2009an eman zituen zerbitzuak eta horien gastuak:

	
	Gastua

	Diru-bilketa exekutiboko lanak
	739.921

	Prozedura berezietan dauden zorrak
	222.757

	Saldoen arazketa eta gerorapenen kudeaketa
	72.407

	Kobrantzen arazketa eta diru-bilketa aplikatzearen ondoriozko beste batzuk
	19.488

	Guztira
	1.054.573


Mandatuarengatiko gastua 2008an baino ehuneko 4 txikiagoa izan zen, enpresarekin negoziatu eta aplikatzen ziren tarifak jaitsi egin baitziren.

Mandatuaren xedea da saldoak araztea, erregistroak zuzentzea eta berrikustea, betetzen ez diren gerorapenak kudeatzea, prozedura berezietako zorrak kudeatzea, jakinarazpenak egitea, zorren kobrantza kudeatzea –horretarako eta, beharrezkoa bada, zordunak aurkituz, kudeaketa administratiboa eta langileena eginez–, eta, kasua bada, zordunen ondasunen eta eskubideen gaineko ikerketa egitea eta errekurtsoak eta enkanteak izapidetzea. 

Mandatuaren justifikazioa da Diru-bilketa Zerbitzuan langileak behar direla, aurreko lerrokadan deskribatutako zeregin guztiak egiteko.

Gedesarentzako mandatua izapidetu zen aplikatzekoa den araudiaren arabera: Nafarroako Foru Komunitateko Administrazioko entitate instrumentalentzako mandatuak arautzen dituen martxoaren 27ko 27/2007 Foru Dekretua eta Nafarroako Gobernuaren 2008ko apirilaren 14ko Erabakia, espedienteen edukia eta mandatuen kontrol-araubidea ezartzen dituena. 

Hala eta guztiz ere, 2009ko apirilaren 24an onetsi zen, mandatuko zerbitzuak hasi eta lau hilabete geroago. 

· Tributu arloko auzietatik heldu diren gastuak.

Gastu horiek ‎‏52.922 euro egiten dute, eta abalen kostuarengatiko kalte-ordainei eta tributudunek aurkeztutako beste berme batzuei dagozkie, hain zuzen ere epai bidez edo administrazio-ebazpen irmo batez bidegabekotzat jotakoei.

Lagin batean egiaztatu dugu gastuak behar bezala onetsi, justifikatu eta kontabilizatu direla.

V.3 Finantza-gastuak

Finantza-gastuek 286.806 egin zuten, eta bidegabeko zergak eta tributu diru-sarrerak legez ezarritako epeez kanpo itzultzeagatiko berandutze-interesei dagozkie. 

Lagin batean egiaztatu dugu gastu horiek behar bezala onetsi, justifikatu eta kontabilizatu direla.  

V.4 Inbertsioak

Inbertsio gisa kontabilizatutako gastuek 4.226 euro egin zuten, baina gastu arrunt gisa hartu dira, zeren eta gutun-azal eta fotokopietarako eta txostenak koadernatzeko gastuak baitira.

V.5 Tasak, prezio publikoak eta beste diru-sarrera batzuk

"Tasak, prezio publikoak eta bestelako diru-sarrerak" izeneko diru-sarreren 3. kapituluan, geroratu gabeko zorren berandutze-interesak eta aldi exekutiboko errekarguak kontabilizatzen dira.

2009an sortutakoak izan eta aldi exekutibokoak diren errekarguen lagin bat aztertu dugu. Diru-sarrera horiek 15 milioi euro egin zuten; 2008an baino ehuneko 87 gehiago, beraz. Haien exekuzio mailak behin betiko aurreikuspenen ehuneko 238 egin zuen.

Errekargu horiek sortu ziren aldi exekutiboa hastearekin, eta borondatezko aldian sartu gabeko zorraren gainean kalkulatzen dira. Hauexek dira:

- errekargu exekutiboa 100eko 5ekoa izanen da zorra aldi exekutiboan ordaintzen denean, baina premiamenduzko probidentziaren jakinarazpena egin baino lehen. 

- premiamendu errekargua murriztua, 100eko 10ekoa, izanen da zorra ordaintzen denean premiamenduzko prozedura hasteko oinarri izan diren zorrak ordaintzeko erregelamenduz ezarritako epea bukatu baino lehen.

- ehuneko 20ko premiamenduzko errekargu arrunta, aurreko bi errekarguetako edozein aplikatzeko inguruabarrik gertatzen ez denean. 

Premiamenduzko errekargu arrunta bateragarria da berandutze-interesekin, baina halakorik ez da gertatzen errekargu exekutiboarekin eta premiamenduzko errekargu murriztuarekin. 

Aztertutako laginean egiaztatu dugu ezen ehuneko bosteko errekargu exekutiboa ez zela zuzen aplikatu kasu guztietan. 

Premiamenduzko errekargu murriztuari (ehuneko 10) dagokionez eta premiamenduzko errekargu arruntari (ehuneko 20) dagokionez, haien sortzapena eta ezarpena haiei buruzko arauen arabera egin ziren, eta zuzen kontabilizatuta daude.

VI. Tributuen diru-bilketari buruzko eta beste diru-sarrera batzuei buruzko datu orokorrak

Foru komunitatearen tributu- eta finantza-jarduera hitzarmen ekonomikoaren tradiziozko sistemaren bidez arautzen da. Nafarroak ahalmena du bere zerga araubidea mantendu, ezarri eta arautzeko, hitzarmen ekonomikoan ezarritakoa ezertan ere kendu gabe.

Diru-bilketa zerbitzuak honako tributuen kobrantza kudeatzen du, borondatezko aldian nahiz aldi exekutiboan:

- Zuzeneko zergak: Pertsona fisikoen errentaren gaineko zerga, sozietateen gaineko zerga, oinordetzen eta dohaintzen gaineko zerga, pertsona fisikoen ondarearen gaineko zerga (2008ra arte) eta egoiliarrak ez direnen errentaren gaineko zerga. 

- Zeharkako zergak: BEZa, zerga bereziak, ondare eskualdaketa eta egintza juridiko dokumentatuen gaineko zerga, aseguruen primen gaineko zerga eta hidrokarburo jakin batzuen txikizkako salmentaren gaineko zerga.

- Jokoaren gaineko tasak

Tributuok, oinordetzen gaineko zerga izan ezik, aitorpen-likidazioen edo autolikidazioen modura kudeatzen dira, subjektu pasiboa baita adierazpena aurkeztu behar duena, Administrazioaren errekerimendurik gabe; hau da, zorra kalkulatu eta tributu bakoitzaren arauek ezarritako epe eta datetan ordaindu behar du.

Diru-bilketa Zerbitzuak kudeatzen dituen tributuen kudeaketa Zuzeneko Tributu, Zehapen eta Errekerimenduen Zerbitzuari, Zeharkako Tributuen eta Enpresa Handien Zerbitzuari eta Tributu Ikuskapenerako Zerbitzuari dagokie. 

Diru-bilketa Zerbitzuak Gobernuko departamentuen zor ez-fiskalak bide exekutibotik kobratzea kudeatzen du, bai eta berandutze-interesen, errekarguen eta tributu-zehapenen likidazioa eta diru-bilketa ere.

Tributuen 2008ko eta 2009ko diru-bilketa likidoa, itzulketak deskontatuta, honakoa izan zen, Diru-bilketa Zerbitzuko oroitidazkiko datuen arabera:

	Kontzeptua
	2009
	2008
	Aldea 08/09

	PFEZa
	1.110.226.132
	1.156.592.634
	% -4

	Sozietateen gaineko zerga
	412.564.054
	419.264.030
	% -2

	Ez-egoiliarrak
	10.646.435
	11.296.336
	% -6

	Oinordetzen gaineko zerga
	37.930.796
	47.864.210
	% -21

	Ondarearen gaineko zerga
	3.161.839
	66.325.275
	% -95

	Baloreen gaurkotzearen gaineko karga
	2.538
	275
	% 823

	ZERGA ZUZENAK, GUZTIRA
	1.574.531.794
	1.701.342.760
	% -7

	
	
	
	

	BEZa, zuzeneko diru-bilketa
	712.445.487
	691.251.608
	% 3

	Diru-bilketa zuzeneko zerga bereziak
	449.720.565
	459.904.299
	% -2

	Estatuaren doitzeak, BEZa eta zerga bereziak direla eta
	151.259.810
	159.357.947
	% -5

	Ondare-eskualdaketak
	41.269.942
	49.222.192
	% -16

	Egintza juridiko dokumentatuak
	32.941.554
	43.412.197
	-24%

	Aseguruen primaren gaineko zerga
	18.596.329
	20.171.413
	% -8

	Hidrokarburoen txikizkako salmentaren gaineko zerga
	21.932.722
	22.592.955
	% -3

	Iraungitako zergak
	21.630
	18.132
	% 19

	ZEHARKAKO ZERGAK, GUZTIRA
	1.428.188.039
	1.445.930.743
	% -1

	
	
	
	

	Jokoaren gaineko tasak
	12.159.768
	13.193.460
	% -8

	Joko-kartoien salmenta
	101.571
	119.079
	-15%

	Kanonak
	123.330
	60.770
	% 103

	Zehapen fiskalak
	8.532.735
	7.376.382
	% 16

	Berandutze-interesak
	3.866.242
	3.680.413
	% 5

	Premiamendu-errekargua
	4.108.605
	3.386.233
	% 21

	Beste diru-sarrera batzuk
	4.543.761
	4.090.297
	% 11

	TASAK ETA BESTELAKO DIRU-SARRERAK, GUZTIRA
	33.436.012
	31.906.634
	% 5

	
	
	
	

	Tributuz bestelako diru-bilketa
	5.388.498
	2.364.458
	% 128

	DIRU-BILKETA LIKIDOA, GUZTIRA
	3.041.544.343
	3.181.544.595
	% -4


Diru-bilketa likidoak ehuneko 4 egin zuen behera 2009an aurreko urtearen aldean, batez ere ondarearen gaineko zerga eta PFEZa desagertzearen ondorioz. Zenbatekoa aurreko zergak bezain handia ez bada ere, nabarmentzekoa da egintza juridiko dokumentatuen gaineko zergaren eta oinordetzen gaineko zergaren bilketan gertatu den jaitsiera, ehuneko 24koa eta 21ekoa, hurrenez hurren.

Honakoak dira bilketaren aplikazioa eta kontrola direla-eta eginiko jardueraren adierazleetako batzuk:

	
	2009

	Jasotako kobrantzen kopurua
	651.898

	Kobrantzen zuzenketa
	32.350

	Banku-igorpenak
	1.723

	Itzulketen kopurua 
	289.009

	Konpentsazioen kopurua
	29.130


Tributu-zergen eta zuzenbide publikoko beste diru-sarrera batzuen kobrantzaren kudeaketa hirugarrenen kontabilitate laguntzailea (HKL) aplikazio informatikoan erregistratzen da. Aplikazio informatiko horretatik jasotako idazpen guztiak kontabilitate orokorrera eta aurrekontu kontabilitatera (G21) egunero aldatzen dira. 

Kasu batzuetan kontabilitateak ez du zuzen jasotzen hirugarrenen kontabilitate laguntzailearen informazioa kontabilitate plan orokorreko kasuko kontuetan. Esate baterako, ez dira kontabilizatzen itxitako aurrekontuetako zordunak, eta ez dira, ezta ere, zuzen jasotzen zorren geroratzeak eta zatikatzeak.  

Hirugarrenen kontabilitate laguntzailearen (HKL) bitartez, kontrolatzen da kobrantzak kasuko zergak erregulatzeko arauetan ezarritako epeetan jasotzen direla, eta behar diren errekargua eta interesak sortzen dira ez-betetze kasuan.

Ia kobrantza guztiak automatikoki aplikatzen zaizkie, sistema informatikoaren bitartez, dagozkien diru-sarrerei. 

2009an zehar, kobrantza zuzenduak izan ziren jasotako kobrantza guztien ehuneko bost. 

Zergen itzulketei dagokienez, berriz, ehuneko 99 automatikoki egiten dira. Zerga bat itzuli baino lehen, prozesu automatizatu baten barruan, zergadunaren egoerari buruzko zenbait egiaztaketa egiten dira; esate baterako, ea konpentsatzeko zorrik baduen, tributu-betebeharrak bete dituen eta abar. 

Programaren deskribapenean adierazten den bezala, diru-bilketa programaren helburua lortzeko egintzak zentratzen dira prozeduren automatizazioaren bitartez ezarritako sistemak hobetzean.

Horri dagokionez, Diru-bilketa Zerbitzuak, Modernizazioaren eta Administrazio Elektronikoaren Zuzendaritzarekin batera, diru-bilketa kudeatzeko tresnak hobetzeko proiektu bat abiatua du.

VII. Geroratzeak eta zatikatzeak borondatezko aldian

Honakoak dira azken bi ekitaldietan izapidetutako geroratzeak eta zatikatzeak, Diru-bilketa Zerbitzuaren oroitidazkiko datuen arabera:

	
	2009
	eskatutakoen gaineko % 
	2008
	eskatutakoen gaineko %

	Eskatutakoak
	9.172
	
	5.102
	

	Emandakoak
- Kopurua
- Zenbatekoa

	6.567
109.112.492

	% 72

	3.587
59.489.575

	% 70


	Ukatuak
	1.623
	% 18
	862
	% 17

	Emateko daudenak
	982
	% 10
	653
	% 13

	Geroratzeen eta zatikatzeen saldoa, abenduaren 31n
	108.522.092
	
	66.868.952
	


Datu horien arabera, 2009an eskatutako zor-zatikatzeen eta geroratzeen kopurua % 80 handiagoa izan zen 2008an baino. Bai 2008ko ekitaldian, bai 2009ko ekitaldian, antzeko ehunekoak eman eta ukatu ziren; hau da, urte bakoitzean aurkeztutako eskarien % 70 eta % 17 inguru, hurrenez hurren.

2009an, 6.567 zatikatze eta geroratze eman ziren, eta 109 milioi euro egiten zuten guztira –ehuneko 83 gehiago 2008an baino, kopuruari zein zenbatekoari begiratuta–. Ikusten da 2009an emandakoen mugaeguna luzatu egin dela, 2008an emandakoekin alderatuta.

2009an ukatutako zatikatzeen eta geroratzeen ehuneko 68 zor zaizkio eskatzaileak betekizunak ez betetzeari; ehuneko 21, berriz, aurreratutako kobrantzei; ehuneko bederatzi zorra konpentsatu izanari; eta gainerakoak, azkenik, hartzekodunen lehiaketei.

Zatikatutako eta geroratutako zorraren 2009ko ekitaldiko itxierako saldoak 108.522.092 euro egiten du, hain zuzen ere ehuneko 62 gehiago 2008an baino. Ehuneko 44 BEZari dagokio; ehuneko 20 sozietateen gaineko zergari, eta ehuneko 24, azkenik, geroratze bereziei. Aurreko guztizkoaren ehuneko hiru, 3.351.620, ekitaldiaren amaieran ordaindu gabe zeuden.

Mugaegunera iritsi eta epe bat ordaindu ez izateak berarekin dakar epe hori eta gainerakoak amaitutzat jotzea, eta diru-bilketa exekutibora iragatea. 2009an, guztira 1.244 zor zatikatze eta geroratze iragan ziren diru-bilketa exekutibora, 11 milioi euro egiteraino (6,4 milioi BEZari dagozkio eta 1,8 milioi, berriz, sozietateen gaineko zergari). 2008an, 589 zatikatze eta geroratze diru-bilketa exekutibora aldatu ziren: 4 milioi euro egin zuten.

Geroratzeen eta zatikatzeen kudeaketa zenbait aplikazio informatikoren bitartez egiten da. Hirugarrenen kontabilitate laguntzailean, emandakoak jasotzen dira. Eskatu diren, ukatu diren edo izapidetzen ari diren geroratzeei eta zatikatzeei buruzko informazioa, berriz, beste aplikazio informatiko bateko fitxategietan biltzen da.

2009an baimendutako zatikatzeen 14 espedienteren lagin bat aztertu dugu. Guztira, 19 milioi euro egiten dute. Orokorrean, haien izapidetzea Diru-bilketari buruzko Erregelamenduaren arabera egin zen. Zuzen aplikatu ziren kasuko berandutze-interesak, eta egiaztatu dugu ezarritako epeen mugaegunei buruzko jarraipen- eta kontrol-lanak egiten direla. 

VIII. Diru-bilketa exekutiboa

VIII.1 Aldi exekutiboko diru-bilketari buruzko datu orokorrak

Diru-bilketa exekutiboan zegoen zorraren saldoa honakoa zen 2008an eta 2009an:

	Zenbatekoa (eurotan)
	2009
	2008

	
	Zordun 

kopurua
	Zenbatekoa
	Zordun 

kopurua
	Zenbatekoa

	5.000tik beherakoa  
	14.938
	13.847.854
	12.654
	11.544.198

	5.000-49.999
	2.861
	45.798.029
	2.546
	41.181.034

	50.000-99.999
	289
	19.696.957
	221
	15.190.991

	100.000-500.000
	288
	59.439.940
	239
	51.844.513

	500.000tik gorakoa
	69
	79.153.917
	50
	45.514.993

	Guztira
	18.445
	217.936.697
	15.710
	165.275.729


Diru-bilketan zegoen zorraren saldoa 217.936.697 eurokoa zen 2009an, hain zuzen ere 2008an baino ehuneko 32 txikiagoa, eta 18.445 zorduni zegokien. 

217.936.697 euroko zorraren guztizkotik, ehuneko 45 BEZari zegokion, eta ehuneko 11, berriz, departamentuen zor ez-fiskalak ziren, nagusiki Familia, Gazteria eta Kirol Departamentuarena (6,45 milioi), Berrikuntza, Enpresa eta Enpleguko Departamentuarena (6,21 milioi) eta Herri Lan, Garraio eta Komunikazio Departamentuarena (4,88 milioi).

2009an, borondatezko aldian kobratu gabeko zorren 97,87 milioi euro diru-bilketa exekutibora iragan ziren; 2008an, berriz, 50,76 izan ziren iragandako milioiak. 2009an, beraz, ehuneko 93 gehiago izan ziren.

Diru-bilketa Zerbitzuak zorrak aldi exekutiboan kudeatzeko erabiltzen dituen prozedurak aztertu dira, argitze aldera ea Diru-bilketari buruzko Erregelamenduarekin bat datozen, eta egiaztatu da, 2009ko aldi exekutiboan eginiko jarduketen lagin batean (kobrantzak, bahiturak, geroratzeak, zatikatzeak eta huts-egiteak), zuzen aplikatu direla ezarritako prozedurak. Hurrengo ataletan bildu ditugu jasotako ondorioak.

VIII. 2 Aldi exekutiboan eginiko kobrantzak.

Aldi exekutiboa hasten da kobrantzarako borondatezko aldia amaitzen denean. Aldi exekutiboan, zorrak premiamenduzko bidetik kobratzen dira. Prozedura horren hasiera da zordunari premiamenduzko probidentzia jakinaraztea. Haren bitartez, eskatzen zaio zor duena ordain dezan, dagozkion errekarguarekin eta berandutze-interesekin, jakinarazpena jaso eta hilabeteko epean. 

Zorra epe horretan kobratzen ez bada, ondasunak eta eskubideak bahitzeko probidentzia emanen da, behar adinako kopuruan.

Tributuak eta zuzenbide publikoko beste diru-sarrera batzuk aldi exekutiboan kobratzeaz arduratzen diren Diru-bilketa Zerbitzuko unitateak honakoak dira: Diru-bilketa Exekutiboaren Unitatea, 150.000 euro bitarteko zorretarako, eta Prozedura Berezien Atala, kopuru horretatik gorako zorretarako.

Baliabide pertsonalak aski ez direnez, Gedesa Sozietate Publikoari diru-bilketa exekutiboarekin lotutako zenbait eginbehar esleitzen zaizkio. Lan horiek sozietate horri egiten zaizkion enkargu guztien ehuneko 70 dira.

 Aldi exekutiboan eginiko kobrantzen lagin bat aztertu dugu (banku-kontuak, pentsioak eta ondasun higiezinak eta haien besterentzea), eta ondorioztatu dugu orokorrean Diru-bilketari buruzko Erregelamenduan ezarritako prozedurak bete egiten direla. 

Hala eta guztiz ere, aldi exekutiboko zorren kudeaketan hobetzeko modukoak diren alderdi batzuk hauteman ditugu. Hautemandako gabeziak ondoren deskribatzen ditugunak dira.

· Premiamenduzko prozeduraren hasiera.

2009ko ekitaldian 32 prozesu automatiko egin ziren, borondatezko aldian kobratu ez diren zorrak diru-bilketa exekutibora iragateko 24.172 kasu jaso zituztenak. Iragan aurretik, zenbait baldintza betetzen dituztenak hautatzen dira: ordaintzeko borondatezko epea bete izatea, bermatuta ez egotea eta geroratzerik ez eskatzea.
 

Zorren arazketa eskuz egiten da, Gedesa S.A. enpresa publikoaren laguntzarekin. Prozesu horretan, honakoak egiaztatzen dira: borondatezko aldian aplikatu gabeko kobrantzak, hartutako zorretan izandako akatsak, helbideratze aginduetan eginiko akatsak eta abar. 

Jarduketa horiek guztiek berandutu egiten dute zorrak diru-bilketa exekutibora iragatea, eta premiamenduzko prozeduraren hasiera geroratzen dute.

· Diru-bilketa exekutiboaren kudeaketa informatikoa.

Diru-bilketa exekutiboa zenbait aplikazio informatiko independenteren bitartez kudeatzen da.

Alde batetik, aldi exekutiboan eginiko eragiketak HKLn  erregistratzen dira. Aplikazio horretan, ez dira islatzen eragin ekonomikorik ez duten jarduketak; esate baterako, premiamenduzko probidentziak, banku-kontuen eta soldaten bahitura-eginbideak eta abar. Aplikazio horren osagarri, beste tresna informatiko bat ere badago, TIGRE izenaz ezagutzen dena (diru-bilketa exekutiboaren kudeaketarako tratamendu integrala).

Aplikazio horren garapen osoa amaitu ez denez, tresna horrek ez ditu biltzen diru-bilketa exekutiboaren arloko jarduketa guzti-guztiak; besteak beste, ez ditu jasotzen banku-kontuenak eta soldatenak ez diren bahiturak. Jarduketa horiek, izan ere, Accesseko kanpoko fitxategien bitartez kontrolatzen dira.  

Gainera, beste datu base batean, informazioa jasotzen da zordunaren eta haren oinordekoen heriotzari buruz, entitateak desegiteari buruz, zorra deribatu ahal zaien pertsona arduradunei buruz eta abarrei buruz. Horrek premiamenduzko prozeduraren izapidetzea zailtzen eta mantsotzen du, aztertutako laginean egiaztatu dugun bezala.

· Aldi exekutiboaren errekarguak eta berandutze-interesak

Diru-bilketa exekutibora iragan diren zorrak HKLn kontabilizatzen dira, eta automatikoki eta behin-behinekoz erregistratzen dira ehuneko 20ko errekargua eta aldi exekutiboaren hasieratik diru-bilketa exekutibora iragan arte sorturiko berandutze-interesak. 

Zorra kobratzeko dataren arabera, aldi exekutiboko hiru errekargu motetako bat eta, kasua bada, berandutze-interesak aplikatuko dira.

Premiamenduzko errekargu murriztua (ehuneko 10) bidezkoa bada, automatikoki eginen dira ehuneko 20ko errekarguaren gaurkotzea eta hasieran kontabilizatutako berandutze-interesen deuseztatzea.

Hala eta guztiz ere, ehuneko bosteko errekargu exekutiboa bidezkoa bada, zorra premiamenduzko probidentzia jakinarazi aurretik kobratu zelako, aplikazio informatikoak ez du automatikoki eginen ehuneko 20ko errekarguaren zuzenketa, eta zuzenketa hori eskuz egin beharko da, zorraren kudeatzailearen ekimenez (berandutze-interesak automatikoki deuseztatzen dira). 

Ehuneko 20ko errekargua bidezkoa denean, hasieran kontabilizatutako berandutze-interesak –zorra diru-bilketa exekutibora iragan zenetik zor hori kobratu artekoak– gaurkotu eginen dira, zorren geroratze edo zatikatze kasuetan, bermeen prestazioa duen premiamenduzko prozedura eteteko kasuetan eta bermeak exekutatzeko kasuetan.

· Bahiturak

Diru-bilketari buruzko Erregelamenduan ezarritako hurrenkerari jarraituz, zordunaren edo erantzuleen ondasunak ondoz ondo bahituko dira, harik eta zorra estali arte. Honakoa izanen da hurrenkera: banku-kontuak, kredituak, baloreak, epe laburrean gauza daitezkeen eskubideak, soldata eta pentsioak, higiezinak, ondasun higigarriak eta epe luzeko kredituak. 

Bahitura-jarduketa bakoitzeko, bahitura-eginbide bat eginen da, eta azken hori, behin traba egin ondoren, interesdunari jakinaraziko zaio. Edozein unetan bahitura zabaldu ahal izanen da, beste ondasun batzuetara ere hedatuz, baldin eta jotzen bada lehen trabatutakoak ez direla nahikoak izanen. Ondoz ondo lortutako informazioan ondasun batzuk sortzen badira, bahituraren hurrenkeran jada bahitu diren baina bahitura hori gauzatu ez den beste batzuk baino lehenago daudenak, haiek gauzatuko dira lehenago. 

6.000 euro baino zor txikiagoetan, banku-kontuen bahitura telematikoa aurreikusten da, Nafarroako Zerga Ogasunaren prozedura telematikoari berariaz atxiki zaizkion finantza entitateetako banku-kontuen kasuan. Murriztapen bat dago: banku eta zordun bakoitzeko, hiru banku-kontu bakarrik.

Soldatak bahitzeari dagokionez, hitzarmen bat badago Gizarte Segurantzaren Diruzaintzarekin, bi entitateen zordunei buruzko informazioa trukatzeko. Alabaina, gaur egun informazio hori ez da aldizka jasotzen, eta, horrenbestez, kudeatzaileak informazio hori banaka kontsultatu behar izaten du zordun bakoitzaren kasuan Gizarte Segurantzaren datu basean, Nafarroako Zerga Ogasunean horretarako sarbidea bai baitago.

Arauak aurreikusten duen arren aurrena epe luzeko kredituak bahituko direla, Nafarroako Zerga Ogasunak lehenbizi soldata eta pentsioak bahitzen ditu. 

Hona 2008an eta 2009an eginiko bahiturei buruzko datu batzuk:

	
	2009
	2008

	Banku-kontuen bahiturak:

· Eginbideen kopurua

· Eginbide positiboen kopurua

· Bahitutako zenbatekoa
	30.907

1.632

1.909.448
	21.612

2.810

2.154.828

	Kredituen bahitura:

· Zordunen kopurua

· Errekerimenduen kopurua

· Bahitutako zenbatekoa
	596

1.162

586.658
	521

945

478.482

	Soldaten bahitura:

· Eginbideen kopurua

· Bahitutako kopurua
	2.072

653.613
	2.404

703.325

	Ondasun higiezinen bahiturak:

· Trabatutako bahituren kopurua

· Ordaindu direlako altxatu diren bahituren kopurua

· Beste arrazoi batzuengatik altxatu diren bahituren kopurua

Higiezinen bahituren exekuzioa:

· Egindako enkanteen kopurua

· Kobratutako zenbatekoak
	198

40

16

10

378.706
	166

50

16

5

50.000


Bahituren kudeaketa dela-eta, kudeatzaileek ikerketa ugari egin behar izaten dituzte zordunaren diru-sarreren iturriei buruz. Lan hori errazago eginen litzateke eta arinduko litzateke zordunari buruz Nafarroako Zerga Ogasunaren datu baseetan dagoen informazioa modu efizienteagoan aprobetxatuko balitz, eta gauzatu diren eginbideei eta egindako bahitura-jarduketetan lortutako emaitzei buruzko informazioa hobeki antolatuko balitz.

VIII.3 Zorren geroratzeak eta epe exekutiboko zatikatzeak

Zorren aldi exekutiboko geroratzea eta zatikatzea edozein unetan eskatu ahalko da, betiere bahitutako ondasunak besterentzeko baimena eman baino lehenago. Aldi exekutiboko geroratzearen edo zatikatzearen zenbatekoak barnean hartzen ditu zorraren printzipala gehi ordainketa geroratzearen ondoriozko errekargua eta berandutze-interesak.  

Zordunak geroratutako epea estaltzeko adinako berme bat eskaini beharko du, horren barne direla premiamenduzko errekargua, geroratzeak dakarren berandutze-interesak eta printzipalaren eta interesen baturaren ehuneko bost. 

Bermeak honakoak izan daitezke:

1- Finantza-entitateen abal solidarioa. 

2- Behar adinako abala aurkezteko ezintasunaren aurrean, honakoak eskaini ahalko ditu: higiezinen hipoteka, higigarrien hipoteka, desplazamendua dakarren prenda bat, fidantza pertsonal eta solidarioa edo nahikotzat jotzen den beste edozein. 

Zor geroratzeetan bermeak aurkezteko betebeharretik salbuesten da geroratutakoa 210.354 euro baino gutxiago direnean, betiere epea hiru urtekoa baino laburragoa denean eta eskatzaileak geroratzea eskatzen duen zorraren ehuneko 30 aurkezten duenean.

Halaber, aparteko kasuetan, baimena ematen da bermeen salbueste partzialerako nahiz osorako, zordunak ondasun edo eskubide nahikorik ez duenean eta haren ondarearen exekuzioak funtsean eragiten duenean zordunaren jarduera ekonomikoaren gaitasun produktiboaren edo enplegu-mailaren mantentzean, edo Nafarroako Zerga Ogasunaren interesei kalte handia egiten dienean. 

Edozein eperen mugaeguna iritsita ordainketa egiten ez bada, joko da gainerako epeak ere egun horretan mugaegunera iritsi direla. Zorra bermatu baldin bazen, bermeak exekutatu eginen dira, eta hala ez bada, geroratutako zor guztiaren premiamenduzko prozedurarekin jarraituko da. 

Geroratzearen edo zatikatzearen kudeaketa hirugarrenen kontabilitate laguntzailean islatuko da.

Hona 2008an eta 2009an eskatu eta emandako gerorapenak nahiz zatikatzeak:

	
	2009
	2008
	Aldea

	Eskatutako gerorapenak

Onartutako gerorapenak

Onartutako zenbatekoa

Deuseztatutako gerorapenak (ez betetzeagatik)

· Kopurua

· Zenbatekoa
	1.356

971

7.383.477

381

3.026.544
	809

643

3.836.619

194

2.512.409
	% 266,5

% 51

% 92

% 96

% 20


Aldi exekutiboko zorren geroratzeen eta zatikatzeen lagin bat aztertu dugu, eta honako ondorioetara heldu gara: jasotako eskariek arauetan exijitzen diren baldintzak betetzen dituzte; arau erregulatzaileetan ezarritakoaren arabera eman dira; organo eskudunak erabaki ditu; bermatuta daude, kasua bada; eta zordunari dagozkion errekarguak eta interesak eskatu zaizkio, eta ezarritako epeetan.

Hala eta guztiz ere, antzeman dugu funtsean aplikazio informatikoaren funtzionamendutik heldu diren gorabehera hauek gertatu direla:

- Zorraren zati bat zatikatu edo geroratu behar baldin bada, zatikatzea edo geroratzea baimendu aurretik kobratzen da; kasu guztietan ez dira berandutze-interesak gaurkotzen zorra diru-bilketa exekutibora iragaten denetik geroratzeko eskariaren datara arte pasatako denboraren arabera, kobrantzari dagokion zatian.

- Geroratutako zorra osatzen duten kontzeptuak (kuota, errekargua, interesak) xehakatzerakoan akatsak egin dira, eta akats horiek eragina izan dute baimendutako geroratzearen edo zatikatzearen berandutze-interesen kalkuluan, interes horiek zorraren printzipala gehi errekargua aintzat hartuta kalkulatu baitira. 

VIII.4 Huts egindakoak

Huts egindako zordunak dira premiamenduzko bidetik ezin kobra daitezkeen kredituak dauzkatenak, dela haien eta gainerako arduradunen, halakorik badago, kaudimen gabeziarengatik, dela non dauden ezin izan delako jakin. 

Huts egindakoen kudeaketa Prozedura Berezien Atalari dagokio. Atal horrek Diru-bilketaren Ataletik jasoko du kaudimengabetzat jotako zordunen zerrenda. Hona 2008ko eta 2009ko kaudimen gabeziei buruzko adierazle batzuk:

	KAUDIMEN-GABEZIAK
	2009
	2008
	Aldea

	Kopurua
	1.708
	1.483
	% 15

	Zenbatekoa
	6.886.014
	5.390.135
	% 28


Kaudimenik gabekotzat jotako zordun guztiak ez dira kobraezin gisa kudeatzen. Zordun bat kobraezin deklaratu aurretik, zenbait jarduketa eramaten dira aurrera, haren egoera ekonomikoa ezagutze aldera eta ikertze aldera erantzule subsidiario edo solidariorik baden. Aurretiko ikerketa-jarduketa horiek baliabide pertsonalak eskatzen dituzte, baina huts egindakoak kudeatzeaz arduratzen den atalak ez ditu beti eskura.

Erantzukizun subsidiarioaren deribazioak eskatzen du aurrena zorduna huts egindakotzat deklaratzea.

Hona 2008an eta 2009an eginiko deribazioei buruzko datu batzuk:

	
	2009
	2008
	

	Nortasun juridikoa duten erakundeak:

· Amaitutako espedienteak

· Zenbatekoa

· Erantzuleen kopurua

· Kobrantzak

· Geroratua
	5

4.214.683

86

192.484

128.295
	2

1.632.043

68

1.313.218

107.663
	

	Sozietate irregularrak

· Amaitutako espedienteak

· Zenbatekoa

· Erantzule kopurua

· Kobrantzak

· Geroratua
	20

36.715

155

130.789

27.992
	23

85.439

198

238.762

4.861
	


Huts egindakoen kudeaketaz arduratzen den atalak eskuz eta banaka ikertzen ditu kaudimen gabekotzat jotako zordunaren balizko diru-sarrerak, bat-batean gerta litezkeen kaudimen egoerei antzemateko. Zordunaren kaudimena egiaztatu eta zorra iraungi ez bada, premiamenduzko prozedura berrabiatzen da. Kasu horretan, ez da automatikoki sortzen dagokion bahitura eginbidea.

Ikerketa- eta egiaztatze-jarduketa horietan guztietan, Nafarroako Zerga Ogasuneko zerbitzuetan edo administrazioaren beste departamentuetan zordunaren diru-sarrerei buruz dagoen informazioa ez da automatikoki gurutzatzen. 

IX. Preskribatutako zorrak

Zorren preskripzioaren kudeaketa Diru-bilketa Zerbitzuko prozedura berezien atalari dagokio. 

Honakoak dira 2008an eta 2009an preskribatutako zorren gaineko datuak, Diru-bilketa Zerbitzuaren oroitidazkiaren arabera:

	
	2009
	2008

	
	Zenbatekoa
	Ebazpen 

kopurua
	Zenbatekoa
	Ebazpen 

kopurua

	- Ofizioz
	7.215.615
	1.933
	8.427.820
	3.947

	- Zordunak eskatuta
	1.835.025
	107
	698.552
	149

	Preskribitutako zorrak, guztira
	9.050.640
	2.040
	9.126.372
	4.096


Ofiziozko preskripzioak zorren espediente kolektiboaren instrukzioaren bidez izapidetzen dira, lau urte baino gehiago jarduketa administratiborik izan ez duten kontuak egiaztatu eta kontsultatu ondoren. Preskribituta deklaratzen dira kobratzeko behar diren kudeaketa eraginkorrak izan ez direnean, bahitzekoa den ondasunik ez egoteagatik edo ondorengorik edo erantzule subsidiariorik ez egoteagatik, betiere preskripzio epea eten duen egintza administratiborik izan ote den banaka aztertu ondoren.

Alde batek eskaturiko zor-preskripzioan, prozedura banaka izapidetzen da, eta preskripzioari buruzko adierazpena Diru-bilketa Zerbitzuak berak edo Auzitegi Ekonomiko-Administratiboak egin ahal dute, edo bide judizialaz lor daiteke.

2009an preskribitutzat emandako zorren lagin bat aztertuta, ondorioztatzen dugu ezen, preskripzioa baino lehen, diru-bilketarako premiamenduzko prozeduraren jarduketa administratibo guztiak eginak zirela, eta organo eskudunak (Nafarroako Zerga Ogasuneko zuzendari kudeatzailea) zorren preskripzioa deklaratzeko espediente kolektiboaren instrukzioa eta onespena zuzen eginak zituela, kontu-hartzailetzak fiskalizazioa egin eta gero. Preskribitutako zorrei baja eman zaie erregistratuta zeuden kontuetan.

Gaur egun, diru-bilketaren kudeaketa hobetzeko proiektu bat dago abian. Zorren preskripzioari dagokionez, proiektu horrek preskribitzetik hurbil dauden zorrei buruzko kontsulta eta kontrola erraztu eta hobetuko du.

X. Hartzekodunen lehiaketako prozesuan dauden sozietateen zorren kudeaketa

Krisi ekonomikoa dela eta, 2008an eta 2009an nabarmen hazi da beren burua hartzekodunen lehiaketako egoeran deklaratzen duten sozietateen kopurua, halako moduz non lehiaketan diren sozietateen zorren gaineko kudeaketa hondarreko arlo bat izatetik Diru-bilketa Zerbitzuko Prozedura Berezien Atalak aurrera eraman ohi duen lan handienetako bat izatera pasa baita.

Horrelako zorren kudeaketak berarekin dakar, Nafarroako Zerga Ogasunarekin daukaten zorra komunikatu aurretik eta prozedura judizialean aurkeztu aurretik, hartzekodunen lehiaketako egoeran deklaratutako enpresei buruzko ikerketa- eta egiaztapen-jarduketak egitea. 

Hona 2009ko eta 2008ko hartzekodunen lehiaketei buruzko jardueraren datu batzuk:

	HARTZEKODUNEN LEHIAKETAK
	2009
	2008

	- Aurkeztuak
	98
	64

	- Amaituak
	5
	5

	- Jakinarazitako kreditua
	10.718.399
	4.495.227

	- Aitortua
	6.983.489
	5.775.842

	- Kobrantzak
	109.443
	1.449.491

	- Kitak
	0
	62.305

	- Geroratua
	28.609
	250.330


XI. Gomendioak 

Honakoak dira "Diru-bilketaren Kudeaketa" aurrekontu-programaren kudeaketa hobetzeko Comptos Ganberak egiten dituen gomendioak:

· Alderdi orokorrak

Helburu zehatzak eta adierazleak definitzea haiek neurtzeko; lortutako emaitzak ebaluatzea, eta helburuak programan dagozkien aurrekontu-kredituekin lotzea.

Diru-bilketa Zerbitzuaren lan zama aztertzea, hartan behar diren langileak jarrita, bere funtzioak betetzeko behar diren langileak eduki ditzan eta diru-bilketaren kudeaketaren emaitzak hobetzeko, are gehiago zerbitzu horrek 2008an eta 2009an bere gain hartu duen jardueraren hazkundea ikusita.

Programari langile kontratatuen gastuak egoztea.

Gedesa S.A. enpresa publikoari eginiko enkargua onestea, esleitutako lanak hasi aurretik.

Gastu arrunt gisa kontabilizatzea gutun, fotokopia eta antzekoetan eginiko gastuak.

Definitzea nola eta zer informaziorekin eman behar den hirugarrenen kontabilitate laguntzailea, diru-bilketa kudeatzeko eragiketak kontabilitate orokorrean eta aurrekontu-kontabilitatean erregistra daitezen Kontabilitate Publikoko Plan Orokorrean ezarritako kontuetan eta kontabilitate publikoko printzipioen arabera.

Aplikazio  informatiko bakarrean integratzea zorren diru-bilketarekin lotutako prozeduren fase guztietako informazioa, ekonomikoa nahiz kudeaketakoa. 

Kobrantzen helbideratzea sustatzeko jarduketak bultzatzea, haien aplikazioan gertatzen diren akatsak gutxitzeko.

· Aldi exekutiboa

Gaur egun garapen fasean dagoen hobekuntzako  proiektu informatikoaren ezarpena osatzea, zorren kudeaketarako prozedura guztiak aldi exekutiboan automatizatzeko eta, horrekin, diru-bilketaren kudeaketa hobetzeko.

Aplikazio informatiko bakarra ezartzea egindako jarduketa guztiak biltzen direneko diru-bilketa exekutiboko kudeaketa integrala egiteko. Aplikazio horrek aukera emanen du zerga ogasunean zordunei buruz dagoen informazio guztia, kontabilitateko aplikazio informatikoarekin lotuta dagoena, ustiatzeko.

Ahal den guztian, zorrak diru-bilketa exekutibora iragateko prozesua automatizatzea, eta premiamenduzko bidearen hasieran gertatzen den atzerapena saihestea.

Premiamenduzko errekarguak eta berandutze-interesak sortzeko eta birkalkulatzeko prozedurak aldatzea, zorra aldi exekutiboan kobratzeko unearen arabera behar diren errekarguak eta interesak automatizatu eta exijitzeko.

Berandutze-interesak gaurkotzea, zorra aldi exekutibora iragaten den unetik hura kobratzen den arteko aldia hartuta.

Bahitura-jarduketetan, zordunari buruzko informazioaren bilaketa sistematizatu eta automatizatzea, eta egindako jarduketak eta haien emaitza bilduko dituen tresna informatiko bat diseinatzea.

· Geroratzeak eta zatikatzeak 

Berandutze-interesak aurkotu behar dira geroratzea eskatzen den zorraren kobrantzak aplikatu aurretik, kobrantzarekin geroratzea eskatu zen zorra kitatzen den kasuetan. 

Prozedura informatikoa birdefinitzea, premiamenduzko errekargua ez dadin sar geroratzearen edo zatikatzearen berandutze-interesen kalkuluan. 

· Huts egindako zordunak

Tresna batzuk ezartzea bahitura-eginbidea modu automatikoan sortu ahal dadin, huts egindakotzat jotako zordunari kobratzeko premiamenduzko prozedura berrabiatzen den kasuetan.

Zordunaren egoera ekonomikoari buruzko edo zorraren balizko erantzule subsidiarioei buruzko informazioa modu sistematiko eta automatikoan biltzea beste iturri batzuetatik, bai Nafarroako Zerga Ogasunetik, bai Foru Komunitateko Administraziotik.

Txosten hau, araudi indardunak ezarritako izapideak bete ondoren, auditore Mª Asunción Olaechea Estanga andreak proposatuta egin da, bera izan baita lan honen arduraduna.

Iruñean, 2011ko apirilaren 8an

Lehendakaria: Helio Robleda Cabezas

Nafarroako Gobernuko bigarren lehendakariorde eta Ekonomia eta Ogasun kontseilariak aurkeztutako alegazioak
Comptos Ganbera arautzen duen 19/1984 Foru Legeak ezartzen duenarekin bat etorriz eta "Diru-bilketaren Kudeaketa 2009an" aurrekontu programari buruzko behin-behineko fiskalizazio-txostena azterturik, Ekonomia eta Ogasun Departamentuak ondoko alegazioak egin ditu:

Txostenaren edukiari dagokionez:

Lehenengoa

Txostenean baieztatzen da, bi aldiz, justifikatu egiten dela GEDESA sozietate publikoari eginiko enkargua hain zuzen ere langileak falta direlako. Bada, horri dagokionez, aditzera eman nahi dugu zerbitzua emateko antolamendu-arrazoiak direla enkargua justifikatzen dutenak, eta ez baliabide pertsonalen ustezko falta bat.

Bigarrena

12. orrialdean honakoa dioen iruzkina egiten da: "Aztertutako laginean egiaztatu dugu ezen ehuneko bosteko errekargu exekutiboa ez zela zuzen aplikatu kasu guztietan". Bada, horri dagokionez, alegatzen dugu une honetan errekargu hori beti eta zuzen aplikatzen dela deklarazioa dagoenean, jakinarazpenaren datak gaurkotuta daudenean eta kasuko ordainketa sartzen denean; hau da, kasu gehien-gehienetan.

Bestalde, akatsen bat izan den kasuetan, akats hori berehala hauteman eta zuzendu da.

Une hauetan, gomendatutakoaren ildotik, proiektu bat lantzen ari gara errekargua automatikoki birkalkula dezan, falta zen eta arestian adierazita zetorren parametroetako bat gaurkotzen denean.

Hirugarrena

15. orrialdean honakoa jasotzen da: "Kasu batzuetan kontabilitateak ez du zuzen jasotzen hirugarrenen kontabilitate laguntzailearen informazioa kontabilitate plan orokorreko dagozkien kontuetan. Esate baterako, ez dira kontabilizatzen itxitako aurrekontuetako zordunak, eta ez dira, ezta ere, zuzen jasotzen zorren geroratzeak eta zatikatzeak". Horri dagokionez, adierazi behar dugu HKLaren sistemak, zeinak informazio guztia bai baitu, horretarako irekita dauden eta aurrez determinatutako baldintza batzuk betetzen dituzten eta kontabilitaterako egunero sortzen diren idatz-ohar guztiak iragaten dituela.  Hala eta guztiz ere, kontu, eremu edo egoera gehiago gaitu beharko balira, haiek sortzeko modua egonen litzateke, eta informazioa sistema batetik bestera pasatu ahalko litzateke.

Laugarrena

19. orrialdean, premiamenduzko prozeduraren hasierari buruzko analisiaren karietara, honakoa esaten da: "2009ko ekitaldian, borondatezko aldian kobratu gabeko zorren 32 prozesu iragan ziren diru-bilketa exekutibora". Horri dagokionez, besterik gabe argitu nahi dugu, zenbatekoaren txikiak nahasbidea ekartzearen kasurako, iragan diren 32 horiek prozesu automatikoak direla, 24.172 zor-iragate jasotzen zituztenak.

Bosgarrena

24. orrialdean, honakoa baieztatzen da: "Zorraren zati bat zatikatu edo geroratu behar baldin bada, zatikatzea edo geroratzea baimendu aurretik kobratzen da; kasu guztietan ez dira berandutze-interesak gaurkotzen..." Gure ustez, baieztapen hori ez da zehatza, zeren eta, egiazki, zorraren kopuru bat ordaintzen bada, eta kopuru horrek aukera ematen badu zor zehatz bat guztiz kitatzeko, nahiz eta beste zor batzuk egon, kudeaketaren ekonomiarengatik ordainketa zor horri aplikatzen zaio, eta interesak jada ez dira aplikatzen. Logikoa denez, ordaindu gabeko gainerako zorrei bai kalkulatzen zaizkie dagozkien interesak, eta amaierako emaitza konturako ordainketa zor guztien artean banatuz lortzen denaren ia berdina da. Azken finean, kontua da ordainketa bat zor alternatibo desberdinei aplikatu ahal izatea.

Seigarrena

25. orrialdean honakoa esaten da: "Ikerketa- eta egiaztatze-jarduketa guztietan, Nafarroako Zerga Ogasuneko zerbitzuetan edo administrazioaren beste departamentuetan zordunaren diru-sarrerei buruz dagoen informazioa ez da automatikoki gurutzatzen". Gure ustez baieztapen hori ez da zuzena, zeren eta bai gurutzatzen da Ogasunean tributu-zordunen diru-sarrerei buruz dagoen informazioa. Bestalde, zordun horiek kudeatzen diren zergapeko ia guztiak dira. Ez da automatikoki –bai eskuz– gurutzatzen erantzule subsidiarioei buruzko informazioaren gutxieneko bat. Hura automatizatzeko, proiektu bat abiarazi da.

Gomendioei dagokienez:

Lehenengoa

Oro har, Nafarroako Zerga Ogasunaren jarduteko printzipioetako bat da eta izan da esleituta dauzkan helburuak betetzea zerbitzuak eta prozesuak etengabe hobetzearen ildoan. Horri dagokionez, bat gatoz estrategia horretan txertatzen diren gomendioekin.

Bigarrena

Kobrantzen helbideratzea sustatzeko jarduketak areagotzea, haien aplikazioan gertatzen diren akatsak gutxitzeko.

Azken urteetan garaturiko arlo horren helburuetako bat izan da kobrantzen helbideratzea sustatzea. Horri dagokionez, zenbait ekintza gauzatu dira, diru-bilketaren arlotik ez ezik, araudiaren arlotik eta zordunari arreta ematearen aldetik ere, ordainketa modu hori aktiboki sustatzeko xedez. Esate baterako, 80/2008 Foru Legeak gaur arte emaitzak sortu dituen sistema bat arautu zuen. Emaitza horiek, gure ustez, adierazgarriak dira berez. Esate baterako, 2008an, 7.916 kobrantza helbideratu ziren; 2009an, 188.155 kobrantza helbideratu ziren, eta 2010ean, azkenik, 271.720 kobrantza. Ikus daiteke hazkunde esponentziala gertatu dela, eta aurten ere hazkunde horrek gora eginen duela.

Hirugarrena

Ahal den guztian, zorrak diru-bilketa exekutibora iragateko prozesua automatizatzea, eta premiamenduzko bidearen hasieran gertatzen den atzerapena saihestea.

Lehenengo, zorrak diru-bilketa exekutibora iragateko prozesuen automatizatzea guztiz orokortuta dago. Kobratzeko  hamabostaldien egitura bera, aitorpenen grabaketa, kobrantzen aplikazioa eta geroratzeko eskarien identifikazioa direla eta, kobratzeko denbora hori ez da berehalakoa. Hala eta guztiz ere, zorrak diru-bilketa exekutibora iragateko denbora nabarmen gutxitu da. Helbideratzeak, deklarazio telematikoak eta geroratzeko bide telematikoetan integratzea urrats lagungarriak dira informazioa denbora gehiagorekin sistemetan integratuta eta baliozkotuta egon dadin eta, horrenbestez, kudeaketa-aldiak laburtu daitezen.

Aurrekoa gorabehera, kontuan hartu beharra dago zordun baten zorra premiamenduzko bidera aldatzea larritasun handiko jarduketa bat dela, bide exekutiboak kostu handiak eta ondorioak baitauzka. Hori dela eta, zuhurtasunez, automatikoki hautatutako kontuen azken berrikuspen bat egiten da, balizko akatsak zuzentzeko edo zorra aldaraz dezakeen informazio berria kontuan izateko.

Laugarrena

Berandutze-interesak gaurkotzea, zorra aldi exekutibora iragaten den unetik hura kobratzen den arteko aldia hartuta.

Jarduketa hori prozedura guztien (zorra diru-bilketa exekutibora iragatea, zatikatzea, bahiturak) hastapenean egiten da.

Bosgarrena

Berandutze-interesak gaurkotu behar dira geroratzea eskatzen den zorraren kobrantzak aplikatu aurretik, geroratzea eskatu zen zorra kobrantzarekin kitatzen den kasuetan.

Puntu horretan, aurreko bosgarren alegazioan emandako azalpenera jotzeko eskatzen dugu.

Iruñean, 2011ko apirilaren 5ean

Bigarren lehendakariorde eta Ekonomia eta Ogasuneko kontseilaria: Álvaro Miranda Simavilla

Aurkeztutako alegazioei Comptos Ganberak emaniko erantzuna
Ekonomia eta Ogasun kontseilariak behin-behineko txostenari buruz aurkeztutako alegazioak jaso eta aztertu ondoren, laugarrena hartu zen aintzat, eta aipatutako txosteneko laugarren lerrokada aldatu zen.
Aurkeztutako gainontzeko alegazioei dagokienez, Comptos Ganberak uste du alegazio horiek ez diotela eragiten eginiko fiskalizazioaren edukiari.
Iruñean, 2011ko apirilaren 8an

Lehendakaria: Helio Robleda Cabezas




Kudeaketa Administratiboaren Bulegoa





Gerorapenen Bulegoa





Kobrantzen Aplikazio Bulegoa





Prozedura Berezien Atala





Diru-bilketa Exekutiborako Atala





Gerorapenak Kudeatzeko Atala





Diru-bilketaren


 Aplikazio eta Kontrolaren Atala





DIRU-BILKETA ZERBITZUA





zerbitzuburu 1


2 ogasuneko teknikari


administrari 1 





bulegoburu 1 


2 administrari





bulegoburu 1 





bulegoburu 1 


2 administrari


administrari laguntzaile 1 





bulegoburu 1 


3 administrari


administrari laguntzaile 1 





atalburu 1 


kudeatzaile 1 


administrari 1 








atalburu 1


2 kudeatzaile








atalburu 1


kudeatzaile 1





atalburu 1


kudeatzaile 1











Diru-bilketa Exekutiboa Kudeatzeko Bulegoa




















�  Laugarren alegazioaren bidez aldatutako lerrokada.

